
Финансиски план  
за ЈКП Комуналец Прилеп  

за 2023 г. 
 
 

 Согласно Законот за Јавни претпријатија , изготвен е Финансиски план за 2023г. 
За основа земени се реализираните финансиски показатели за период од 01,01,2022г. 
до 30,09,2022г.со проценка за можна реализација на приходи и расходи во ЈКП 
Комуналец Прилеп до 31,12,2022г.  
 
 А.Планирани приходи 
 

Планираниот вкупен приход за 2023г. изнесува околу 280.500.000,00 ден.  
 

Планираните приходи за 2023г. по сектори, како и процентот на вкупните приходи 
по сектор од вкупниот планиран приход на ниво на цело претпријатие прикажани се во 
следната табела бр.1:  

 

 

Вид на сектор Планирани приходи за  
2023г. 

% на план. 
приход 

Собирање, транспорт и депонирање на отпад 179.300.000,00 63.9

Паркови и зеленило 81.500.000,00 29.1

Управување и одржување на гробишта 19.300.000,00 6.9

Оддел за згрижување на животни 400.000,00 0.1

Општи служби  0

Вкупни приходи 280.500.000,00 100

Од збирните податоци во табелата се гледа дека Секторот за собирање, 
транспорт и депонирање на отпад е со највисок процент од 63,9% од вкупниот планиран 
приход за 2023г. Овој сектор е главната и носечка дејност на ЈКП Комуналец Прилеп. 
Во овој сектор имаме приходи од фактурирање на домаќинствата и правните лица за 
собирање на отпад со месечна фактура, од наплата за вонредно собирање на секаков 
отпад по барање на граѓани и правни лица , од чистење на септички јами, од продажба 
на селектиран комерцијален отпад.  

Во планирањето на приходите земени се новите цени на услугите кои се со 
одлука од Управен одбор на ЈКП Комуналец Прилеп и одлука од Совет на општина 
Прилеп. Од овој аспект се планира зголемување на приходите за околу 66% во 
приходите од собирање и транспортирање  на смет од физички и правни лица. Меѓутоа, 
планираните приходи од селекција на комерцијален отпад се намалени поради 
големото намалување на откупната цена, од 7ден/кг.  до 2ден/кг моментална понуда за 
хартија. Исто така и депонирањето на градежен отпад се планира пад на приходот од 
моменталната криза во државата. 

Следен е секторот за  паркови и зеленило со 29,1%. Во овој сектор приходите се 
од фактурирање према домаќинствата и правните лица за одржување на ЈПП, паркови 
и зеленило со месечна фактура и приходот од Локална самоуправа Прилеп по усвоена 
Програма за одржување на ЈПП, паркови и зеленило. Во планирањето на приходите од 
одржување на јавна чистота и за одржување и користење на паркови,зеленило,парк 
шуми и рекреативни површини, како и приходите од одделот за згрижување на животни 
скитници, земени се податоците од програмите за соодветните  сектори. И овде земено 
е во предвид зголемување на цените на услугите од ЈПП од граѓани и правни лица , па 
следно на тоа зголемен е и планираниот приход. 

 
Секторот за Управување и одржување на гробишта е со вкупен приход од 6,9% 

од вкупниот приход на ЈКП Комуналец Прилеп. Начинот на фактурирање према 
граѓаните за одржување на гробни места е со месечна фактура, фактура за купување 
на гробни места и извршување градежни работи околу гробното поле , фактура за 
користење на услугата на Капелата  по потреба на граѓаните. Зголемување на 
планираниот приход од одржување на гробни места е од 50% зголемување на цената 
на одржување на 15.616 гробни места. 

 
Во други приходи спаѓаат приходите од одделот за згрижување на животни по 

основ на префактурирање према Локална самоуправа за заловување на кучиња по 
програма , додека приходи од закупнини за користење на халата за царинскиот 
терминал,  канцелариите за царинскиот терминал, паркинг просторот за царинскиот  
терминал, трпезаријата на нови гробишта не се планирани за 2023г. со оглед на 
тешката финансиска состојба на претпријатието. 

 Б.Планирани Расходи 
 
 
 Во делот на расходните ставки, планираните расходи за 2023г. изнесуваат 
267.097.000,00 ден.  
 

Планираните расходи за 2023г. по сектори, како и процентот на вкупните расходи 
по сектор од вкупниот планиран расход на ниво на цело претпријатие, прикажани се во 
следната табела бр.2:  
 
Вид на сектор Планирани расходи 

за 2023г. 
% на план. 
Расход 

Собирање, транспорт и депонирање на отпад 92.650.000,00 34.7

Паркови и зеленило 53.445.000,00 20.0

Управување и одржување на гробишта 27.598.000,00 10.3

Оддел за згрижување на животни 3.850.000,00 1.4

Општи служби 37.744.000,00 14.1

Заеднички расходи 51.810.000,00 19.4

Вкупни расходи 267.097.000,00 100

 
Во планирањето на расходите земено е во предвид големото зголемување на 

цените на производите и услугите , дериватите , електричната енергија од 50% до 
100%, како и зголемување на трошоците  на живот од 14,7% во септември 2022г. 
споредено со септември 2021г. според соопштение од Државен завод за статистика  
објавен 07.10.2022г. 

 
 
В.Планирана добивка 

  
  Планираната добивка пред оданочување за 2023г. према прикажаните приходи и 
расходи за 2023г. изнесува  13.403.000,00 денари.  
 
 Да напоменеме дека во минатиот период додека баравме покачување на цените , 
обврските во јавното претпријатие се наталожија. Со 30.09.2022г. имаме обврска према 
добавувачи од 22.199.345,00 денари, обврска према Локална самоуправа од 
17.923.026,00 денари, обврска за репрограмирано ДДВ од 22.569.360,00 денари. 
 Исто така ,ЈКП Комуналец има доста стар возен парк и  има потреба од 
неопходна и брза набавка на нови возила, како и други тековни неопходни инвестиции 
кои се дефинирани и планирани во инвестициската програма за 2023г. 

Финансискиот план за 2023г. е изработен согласно кризната светска ситуацијата 

која создаде инфлација и енормно зголемување на цените на производите, енергијата, 
дериватите и услугите во нашата држава . При изработката на овој финансиски план 
планирани  се трошоци на производи и услуги за околу 50%, иако има реално 
зголемување и до 100%,  додека планираното зголемување на бруто платите не се 
базира на  зголемен број на вработени, туку се планира зголемување  за околу 5% врз 
база на индексот на зголемени трошоци за живот , иако тој индекс во септември оваа 
година изнесува 14.7%. Во планираните приходи за ЈПП земени се одобрените 
средства од 62.000.000,00 за оваа година, а не према према програмите за 2023г., 
бидејќи сеуште не се одобрени од Совет на општина Прилеп во моментот на 
изготвување на финансискиот план за 2023г. 

 
  
 
  

ЈКП Комуналец Прилеп е јавно претпријатие со 386 вработени  со прoсек на 
15,10,2022г. и извршува 4 видови на услуги на граѓаните на општина Прилеп подигање , 
транспортирање , селектирање и депонирање на отпад, метење и миење на 
сообраќајници, подигање и одржување на паркови и зелени површини , одржување на 
гробиштата и други услуги по потреба на граѓаните.  

